 Հիմնավորում

«Հայաստանի Հանրապետությունում ծխախոտի արտադրանքի առավելագույն 

մանրածախ գնի մակնշման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի ներ​կա​յա​ցումը պայմանա​վոր​ված է 2010 թվականի հոկտեմբերի 7-ին Հայաստանի Հանրա​պե​տու​թյան Ազգային Ժողովի կողմից ընդունված՝ «Ավելացված արժեքի հարկի մասին» Հայաս​տանի Հան​րապետության օրեն​​​քում լրա​ցումներ կա​​​տարելու մա​սին» Հա​յաս​​տանի Հան​րա​​​​պե​​​տու​թյան ՀՕ-129-Ն օրեն​​​քի կիրարկումն ապահովելու, ինչպես նաև Հայաստանի Հան​​րա​պետության վար​չապետի 2010 թվականի դեկ​​տեմ​բերի 15-ի «Ավելացված արժեքի հարկի մասին» Հայաս​տանի Հանրապետության օրեն​​​​քում լրա​​​ցում​ներ կա​​​տարելու մա​սին» Հա​յաս​​​​​տանի Հանրա​​պե​​​տու​​թյան օրեն​​​քի կիրար​կումն ապա​հովող միջո​ցառում​ների ցանկը հաս​տատելու մասին» թիվ 1118-Ա որոշ​մամբ հաս​տատ​ված ցանկով նախատեսված միջոցառման կատար​ումն ապահովելու անհրաժեշտությամբ:
2. Կարգավորման հարաբերությունների ներկա վիճակը և առկա խնդիրները. 2010 թվականի տարեվերջին Հայաստանի Հանրապետության Ազգային Ժողովի կողմից ընդունվել են մի շարք օրենքներ, որոնցով նախատես​վել է, որ 2014 թվականի հունվարի 1-ից ծխախոտի արտադրանք հարկումը հարկման հաստատագրված վճարների համակարգից տեղա​փոխվելու է հարկման ընդհանուր համակարգ: Վերոնշյալ օրենքներով լրացում է կատար​վել նաև «Ավելացված արժեքի հարկի մասին» Հայաստանի Հանրապետության օրենքի 8-րդ հոդվածում, ինչի արդյունքում սահմանվել է, որ ծխախոտի արտադրանքի ներ​մու​ծման և օտարման գործարքների հարկվող շրջա​նառությունը որոշվելու է` հիմք ընդու​նելով Հայաստանի Հանրապետության կառավա​րու​թյան սահմանած կարգով մակնշ​ված` ծխա​խոտի արտադրանքի առավելագույն մանրածախ գինը` առանց ավելացված արժեքի հարկի:
3. Տվյալ բնագավառում իրականացվող քաղաքականությունը. Ներկայումս Հայաս​​​տանի Հան​​րապետության կառավարության կողմից իրականացվող քաղաքա​կա​նու​թյունն ուղղ​​​​ված է ներմուծվող և արտադրվող ծխախոտի արտադրանքի հարկումը հարկ​ման ընդ​​հա​նուր համակարգ տեղափոխելուն:
4. Կարգավորման նպատակը և բնույթը. Նախագծի կարգավորման նպա​տա​կը ծխա​խոտի արտադրանքի առավելագույն մանրածախ գնի մակնշման կարգն է:
5. Նախագծի մշակման գործընթացում ներգրավված ինստիտուտները և անձինք. Նախա​​​​գ​իծը մշակվել է Հայաստանի Հանրապետության ֆինանսների նախա​րա​​​րու​թյան կող​​մից:
6. Իրավական ակտի կիրառման դեպքում ակնկալվող արդյունքը.Նախագծի ընդուն​ման արդ​​յուն​քում ակնկալվում է սահ​​մա​նել Հայաստանի Հանրապետություն ներմուծ​վող և Հայաստանի Հան​րա​պե​տու​թյու​նում արտադր​​​վող ծխախոտի արտադրանքի առավե​լա​գույն մանրածախ գնի մակնշման կարգը:
Տեղեկանք
«Հայաստանի Հանրապետությունում ծխախոտի արտադրանքի առավելագույն 

մանրածախ գնի մակնշման կարգը հաստատելու մասին» Հայաստանի Հանրապետության կառավարության որոշուման նախագծի ընդունման առնչությամբ այլ 
իրավական ակտերի ընդունման անհրաժեշտության վերաբերյալ

«Հայաստանի Հանրապետությունում ծխախոտի արտադրանքի առավելագույն ման​րա​​ծախ գնի մակնշման կարգը հաստատելու մասին» Հայաստանի Հանրապետության կառավարության որոշուման նախագծի ընդուն​մամբ Հայաստանի Հանրապետությանում ծխախոտի արտադրանք արտադրողների և Հայաստանի Հանրապետություն ծխախոտի արտադրանք ներմուծողների կողմից ծխա​խոտի արտադրանքի առավելագույն մանրածախ գների վերաբերյալ հարկային և մաք​սային մարմին ներկայացվող հայտարարությունների ձևերը վերադաս հարկային ու մաք​սա​յին մարմինների կողմից սահմանելու անհրաժեշ​տու​​թյուն կառաջանա:
Եզրակացություն
«Հայաստանի Հանրապետությունում ծխախոտի արտադրանքի առավելագույն 

մանրածախ գնի մակնշման կարգը հաստատելու մասին» Հայաստանի Հանրապետության կառավարության որոշուման նախագծի ընդունմամբ պետական բյուջեի 
եկամուտների նվազեցման կամ ծախսերի ավելացման մասին

«Հայաստանի Հանրապետությունում ծխախոտի արտադրանքի առավելագույն ման​րածախ գնի մակնշման կարգը հաստատելու մասին» Հայաս​տանի Հանրապետության կառավարության որոշուման նախա​գծի ընդուն​​​մամբ պետա​կան բյուջեի եկամուտների նվազեցում կամ ծախ​սերի ավե​լա​ցում չի ակն​​կալ​վում:

ԱՄՓՈՓԱԹԵՐԹ
«Հայաստանի Հանրապետությունում ծխախոտի արտադրանքի առավելագույն մանրածախ գնի մակնշման կարգը հաստատելու մասին» Հայաստանի Հանրապետության կառավարության որոշման նախա​գծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության գյուղատնտեսության նախարարություն

08.02.2013թ.

թիվ ՍԿ/04.2/544-13
	Դիտողություններ և առաջարկություններ չկան:
	
	

	Հայաստանի Հանրապետության էկոնոմիկայի նախարարություն
12.02.2013թ.

թիվ 07/17.5/662-13
	Դիտողություններ և առաջարկություններ չկան:
	
	

	Հայաստանի Հանրապետության կառավարությանն առընթեր պետական եկամուտների կոմիտե
22.02.2013

թիվ 01/3-4/1784-13 
	1. Անհասկանալի է նախագծով հաստատվող կարգի 3-րդ կետով հասկացությունների տրման անհրաժեշտությունը: «Ծխախոտի իրացման, սպառման և օգտագործման սահմանափակումների մասին» ՀՀ օրենքով, ՀՀ կառավարության 28.04.2005թ. «Ծխախոտի վերաբերյալ տեխնիկական կանոնակարգը հաստատելու մասին» N540-Ն որոշմամբ տրված են ծխախոտի արտադրանքին վերաբերող հասկացություններ (այդ թվում՝ տեսակ, մակնիշ, տուփ), որոնք կարող են օգտագործվել տվյալ կարգում (եթե դրա անհրաժեշտությունը կա)` հղում կատարելով համապատասխան իրավական ակտերին:
Միաժամանակ, առաջարկվում է կարգի նախագծով ներկայացված՝ «առավելագույն մանրածախ գին» հասկացության սահմանումը խմբագրել, քանի որ ըստ դրա ներկայացված շարադրանքի՝ առավելագույն մանրածախ գինը ոչ թե մեկ տուփ ծխախոտի արտադրանքի, այլ անմիջականորեն տուփի գինն է:
	Ընդունվել է մասնակի:

Նախագծով հաստատվող կարգի 3-րդ կետում ներկայացված որոշ հասկացությունների սահմանումները որոշակիորեն տարբերվում են «Ծխախոտի իրացման, սպառման և օգտագործման սահմանափակումների մասին» ՀՀ օրենքով և ՀՀ կառավարության 2005 թվականի ապրիլի 28-ի «Ծխախոտի վերաբերյալ տեխնիկական կանոնակարգը հաստատելու մասին» թիվ 540-Ն որոշմամբ ներկայացված սահմանումներից, ինչը նպատակ ունի կարգի կիրառության իմաստով առավել հստակեցնել օգտագործվող հասկացությունները: Բացի այդ, կարգում ներկայացված է «ծխախոտի արտադրանք» հասկացության այլ սահմանում, ինչը պայմանավորված է այն հանգամանքով, որ օրենսդրության համաձայն, մակնշման ենթակա պետք է լինեն հենց առաջարկվող ԱՏԳ ԱԱ ծածկագրերին դասվող ծխախոտի արտադրատեսակները:

Միաժամանակ, «առավելագույն մանրածախ վաճառքի գին»  հասկացությունը օրենդրությամբ սահմանված չէ, ինչը կարող է տարընկալումների տեղիք տալ:
	Ներկայացված առաջարկության 2-րդ մասն ընդունելի է, ինչով պայմանավորված` կարգով ներկայացված «առավելագույն մանրածախ գին» հասկացության սահմանման մեջ կատարվել են համապատասխան փոփոխություններ:

	
	2. Հարկային վարչարարության իրականացման համար պիտանի տեղեկություն կհանդիսանար ոչ թե մակնշման ամսաթիվը, այլ այն ամսաթիվը, որից սկսած` կիրառվել է մակնշված գինը:
	Ընդունվել է մասնակի:
	Նախագծում կատարվել են համապատասխան փոփոխություններ:

	
	3. Սպառողների շահերի պաշտպանության և առավելագույն մանրածախ գնի կիրառման նկատմամբ անմիջական սպառողների մասնակցությունն ապահովելու նկատառումներով առաջարկվում է սահմանել, որ առավելագույն մանրածախ վաճառքի գինը մակնշվում է առանց հապավումներ և խորհրդանիշեր կիրառելու:
	Չի ընդունվել:
	Կարգով նախատեսվել է, որ առավելագույն մանրածախ գնի վերաբերյալ մակնշումը կատարվելու է տնտեսավարող սուբյեկտի ընտրությամբ տուփի ցանկացած մասում, ինչը նշանակում է, որ առանց հապավումների մակնշում կատարելու պահանջի սահմանումը կարող է խոչընդոտել մակնշման գործընթացին, քանի որ տուփի տվյալ մասում կարող է չլինել բավարար տարածություն` առանց հապավումների կամ խորհրդանիշի մակնշում կատարելու համար: Բացի այդ, կարծում ենք, որ ծխախոտի արտադրանքի առավելագույն մանրածախ գինը հապավումներով մակնշելու հնարավորությունը չի կարող էականորեն խոչընդոտել առավելագույն մանրածախ գնի կիրառման նկատմամբ հսկողության գործընթացին անմիջական սպառողների մասնակցությանը:

	
	4. Առաջարկվում է հստակեցնել կարգի 10-րդ կետում կիրառված «մուգ թանաքով՝ հակադիր ֆոնի վրա», «արտաքին փաթեթավորման վրա» բառակապակցությունները:
	Չի ընդունվել:
	Նմանատիպ բառակապակցություններ կիրառված են նաև ՀՀ կառավարության 2005 թվականի ապրիլի 28-ի «Ծխախոտի վերաբերյալ տեխնիկական կանոնակարգը հաստատելու մասին» թիվ 540-Ն որոշմամբ, ինչը մեր ունեցած տեղեկություններով մինչ օրս որևէ տարընկալման պատճառ չի հանդիսացել:

	
	5. Առաջարկվում է, կարգի 11-րդ և 12-րդ կետերը միավորվել և սահմանել, որ հայտարարություն ներկայացվում է ծխախոտի արտադրանք արտադրողի կողմից ոչ թե ծխախոտի արտադրանքի գների փոփոխության, այլ մակնշված նոր գնով ծխախոտի արտադրանք շրջանառության մեջ բացթողնելու դեպքում: Միաժամանակ, ծխախոտ արտադրողի կողմից հայտարարության մեջ պետք է ներկայացվի տեղեկություն նաև նախորդ առավելագույն մանրածախ գնով մակնշված իրացված ծխախոտի արտադրանքի քանակների վերաբերյալ: Նույն տրամաբանությամբ տեղեկություններ պետք է ներկայացվեն տվյալ առավելագույն մանրածախ գնով մակնշված ծխախոտի արտադրանքի ներմուծման քանակների վերաբերյալ: Խմբագրման կարիք ունի նաև կարգի 15-րդ կետը:
	Ընդունվել է մասնակի:
Կարգի 11-րդ և 12-րդ կետերը միավորելու և հարկային մարմին հայտարարությունը ծխախոտի արտադրանքը շրջանառության մեջ բացթողնելու դեպքում ներկայացնելու մասով ներկայացված առաջարկությանը համապատասխան` նախագծում կատարվել են փոփոխություններ:
Միաժամանակ, ներմուծվող ծխախոտի արտադրանքի քանակների վերաբերյալ հայտարարություն ներկայացնելու առաջարկությունը ևս ընդունվել է:
	Արտադրված ծխախոտի արտադրանքի քանակների մասին տեղեկություններ  ներկայացնելու մասով առաջարկության ընդունումը, կարծում ենք, անհարկի կբարդացնի ծխախոտ արտադրողների և ներմուծողների հարկային հաշվառումը՝ հաշվի առնելով այն հանգամանքը, որ առաջարկվող գործիքը, հարկային հսկողության տեսանյունից կարող է չծառայել իր նպատակներին, քանի որ հարկ վճարողները միշտ էլ հնարավորություն կունենան ներկայացնել ծխախոտի արտադրանքի վերաբերյալ ոչ ճիշտ տեղեկություններ:

	
	6. Կարգի 14-րդ կետի կապակցությամբ ներկայացվել է մտավախություն` պայմանավորված այն հանգամանքով, որ ծխախոտի արտադրանք արտադրողը կարող է բարձրացնել ծխախոտի արտադրանքի գինը, մակնշել այն, սակայն չներկայացնել տեղեկություններ մանրածախ առավելագույն գնի փոփոխման մասին: Այս դեպքում, ըստ կարգի 14-րդ կետի, առավելագույն մանրածախ գին կհամարվի նախկինում հայտարարված՝ ցածր գինը, ինչը ընդունելի չէ:
	Ընդունվել է:
	Կարգի 14-րդ կետում սահմանվել է, որ նախկինում հայտարարված գինը ընդունվում է որպես ծխախոտի արտադրանքի առավելագույն մանրածախ գին, եթե հարկային մարմնի կողմից կատարված հսկողական աշխատանքների արդյունքում չի բացահայտվում ծխախոտի արտադրանքի ավելի բարձր գին, քան տվյալ ժամանակահատվածի համար ներկայացված հայտարարությունում նշվածն է:

	Հայաստանի Հանրապետության արդարադատությաննախարարություն
20.03.2013թ.

թիվ 01/1519-13
	Առաջարկվում է նախագծում նշել իրավական ակտի բնույթը: Մասնավորապես, առաջարկվում է նախագծում լրացնել «Ն» տառը՝ նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջները:


	Ընդունվել է:
	Նախագծում կատարվել է համապատասխան լրացում:








